
Қазақстан Республикасы Парламенті Сенатының 

депутаттарына 

(тізім бойынша)

2019 жылғы 26 маусымдағы № 15-13-198д/с
Құрметті депутаттар!

Жәңгір хан атындағы Батыс Қазақстан аграрлық-техникалық университетінің (бұдан әрі – Университет) «НИВА» спорттық-сауықтыру кешеніне (бұдан әрі – Кешен) күрделі жөндеу жүргізуге қаражат бөлу мәселесіне қатысты депутаттық сауалды қарап, келесіні хабарлаймын.

Өздеріңізге белгілі, қазіргі уақытта көрсетілген Кешен Университет жанында жұмыс істейді және Кешен мен Университеттің инфрақұрылымын жабдықтау мен жаңарту бойынша шаралар жалпы қабылданып отыр. 

«Қазақстан Республикасындағы сәулет, қала құрылысы және құрылыс қызметі туралы» 2001 жылғы 16 шілдедегі Қазақстан Республикасы Заңының 60-бабына сәйкес объектілер мен олардың кешендерінің құрылысы (реконструкция, қалпына келтіру, кеңейту, техникалық қайта жарақтандыру, жаңғырту, күрделі жөндеу) белгіленген тәртіппен бекітілген егжей-тегжейлі жоспарлау жобаларына және бас жоспар негізінде орындалатын құрылыс жобасына сәйкес әзірленген жобалау (жобалау-сметалық) құжаттамасы бойынша жүзеге асырылады.

Осыған байланысты, қазіргі уақытта жобалық-сметалық құжаттама әзірленіп, мемлекеттік сараптамаға жіберілді және «НИВА» спорттық-сауықтыру кешеніне күрделі жөндеу жүргізуге қаражат бөлу мәселесі республикалық бюджетті келесі үш жылдық кезеңге қалыптастыру шеңберінде заңнамада белгіленген тәртіппен қарастырылатын болады. 

